                Grazie

Te voglio ringrazzià pe tutto chello,

ca dint’a vita, Tu m’he regalato.

Pe ‘o bbene , ‘o mmale,  ’o canto e n’auciello,

‘o prufumo ‘e nu sciore  ammantecato.

Chi puteva penzà ‘e crià ‘o sole,

‘a luce dint’’a lluocchie ‘e na criatura,

‘a risa, ‘o chianto ,‘o suono de parole,

‘o senzo ‘e ll’acqua quanno tiene arzura.

Chi puteva penzà  ‘e  crià Ammore,

ammore ‘e mamma, ‘e frate , ‘e nammurata,

‘e lacrime,  scurrute d’ ‘o  dolore,

chella  carezza ca m’ha cunzulata.

Chi ‘a puteva crià sta  luna argiento

‘o cielo chino ‘e stelle , ‘a notte , ‘o juorno,

‘a pace , ‘a neva, ‘o sunno, ‘o poco ‘e viento,

ll’aria  ‘e settembre ca te gira attuorno.

Grazzie p’’a vista ‘e ll’uocchie ca me dato,

pe ‘e mmane, ‘a vocca,  ‘o core, ‘o sentimento,

pe quanno stevo ‘o friddo e  m’he scarfato,

pe quanno aggio priato inutilmente.

 Te voglio ringrazzià , cu tutto ‘o core ,

ca m’he fatto jucà chesta partita,

oddò chi ‘a joca è sempe ‘o vincitore,  

pe stu rialo ca si chiamma vita.,

